
 دووەمین پلینۆم������ی كۆمیتەی ناوەندیی حیزبی 
دێموكراتی كوردس������تان که  رێكەوتی 13ی گەلاوێژ 
بە بەش������داریی زۆربەی نزیك بە ت������ەواوی ئەندامانی 
رێبەری پێكهاتبوو پاش چ������وار رۆژ كار كۆتایی بە 
كارەكانی هێنا. لە یەكەمین بڕگەی كاری پلینۆمدا 
خالید عەزی������زی وتەبێژی كۆمیتەی ناوەندیی حیزب 
لە باس������ێكی سیاسیدا تیشكی خس������تە سەر قەیران و 
ئاستەنگە نێوخۆیی و دەرەكییەكانی كۆماری ئیسلامی 
و هەروەها تێكۆشانی سیاسی و دیپڵۆماتیكی حیزب 
ل������ە دەرەوەی وڵات. لە بڕگەكانی دیكەی بەرنامەی 
كاری پلینۆم������دا كۆمەڵێ������ك باس������ی پێوەندیدار بە 
بارودۆخی سیاس������یی رۆژهەلاتی كوردستان و دۆخی 
نێوخۆیی حیزب������ی دێموكراتی كوردس������تان و ئارمی 
حیزب، ئایننامەی تێكۆشانی فراكسیۆن لە حیزب داو 
پێوەندییە كوردستانییەكانی حیزب و کۆمه ڵێک باس 
و بابه تی دیکه  هاتنە گ������ۆڕێ. دەقی راگەیەنراوی 
دەفتەری سیاس������یی حیزب لەمبارەیەوە لە لاپەرە 3دا 

بخوێننەوە. 

له  پلینۆمی کومیته ی ناوه ندیی حدک دا

په ره پێدانی خه باتی مه ده نی پێی له سه ر داگیرایه وه 

تۆپەكە لە 
گۆڕەپانی1+5 دایە
عهوڵابههرامی
ئەو دەرفەتە دوو حەوتووییەی لە كۆنفرانسی 
ژنێڤ������دا )19ی ژووئی������ە( لەلای������ەن گرووپی 
1+5ەوە ب������ە ئێران درابوو ب������ۆ ئەوەی وڵامی 
»بەڵێ یان نا«ی خۆی بە بەستەی پێشنیاری 
و هەروەها پێش������نیاری نوێی گرووپی ناوبراو 
واتە »راگرتن لە بەرامبەر راگرتن دا« بداتەوە 
كۆتای������ی پێهاتوە، بەڵام كاربەدەس������تانی تاران 
لە جیات������ی وڵامدانەوە تەنانەت نكۆڵی لەوەش 
لەبەرچاو  بۆ وڵامدان������ەوە  رێكه وتێ������ك  دەكەن 
گیرابێ. جگە لەم������ە رێبەرانی رێژیمی ئێران 
هەر دوابەدوای كۆنفرانس������ی ژنێڤ كە لەودا 
نوێنەری ئەمریكاش بەشداربوو، هەروەك پێشوو 
لەس������ەر درێژەدان بە بەرنامە ناوكییەكان پێیان 
داگرتەوە و تەنانەت ئەحمەدی نژاد رایگەیاند 
ژمارەی س������انتریفیوژەكانی ئێران گەیش������تۆتە 
ش������ەش هەزار دەزگا. ئەم هەڵوێس������تە لەگەڵ 
ئەوەی ب������ە واتای درێژەی س������ەرپێچییەكانی 
رێبەرانی تارانە، لە هەمان كاتیش دا نیشانەی 
ئەوەیە ئەوان دەیانهەوێ ئاڵوگۆڕەكانی كۆشكی 
سپی بە قازانجی خۆیان بقۆزنەوەو بەم چەشنە 
كاتێك������ی زۆرتر ب������ۆ بەرنام������ە ناوكییەكانیان 
وەدەست بێنن. بەڵام لێرەدا ئەم پرسپارە دروست 
دەبێ ئایا قبوڵ نەكردنی ئەم پێش������نیارەش كە 
بەپێی ئەو ئێران ئاستی پیتاندنی یورانیۆم لەو 
ئاس������تەدا كە تێیدایە رادەگرێ و ئەنجومەنی 
تەناهییش گەمارۆی زیاتری ئێران رادەگرێ، 
چ كاردانەوەیەكی لەلایەن ئەمریكاو هاوپه یمانانە 

ئوروپاییەكانیەوە بەدواوە دەبێ؟ 
بەپێ������ی هەواڵی راگەی������ەن ئەمریكاییەكان 
لەكاتێ������ك دا دیپڵۆمات������ەكان دەیانه������ەوێ لە 
پێن������اوی گەمارۆی زیاتری ئێران دا گوش������ار 
بێنن، كاربەدەستانی ئیس������رائیل و لایەنگرانی 
ش������ەڕ لە دەوڵەتی بووش دا بە سەرۆكایەتیی 
دی������ك چێنی، جێگری س������ەرۆك كۆمار دەڵێن 
دەب������ێ لێدانی گورزی نیزام������ی لە دامەزراوە 
ناوكییەكان������ی ئێران لە بەرنام������ە دابێ. جگە 
ئ������ەم وڵاتەش  نوێنەرانی  ئەنجومەن������ی  لەمە 
خەریك������ی تاوتوێ كردن������ی بڕیارنامەیەكە كە 
ئەگەر پەسند بكرێ بەپێی ئەو سەرۆك كۆمار 
پێویس������تە گەمارۆیەكی نێونەتەوەیی زەوینی، 
دەیاریی و هەوایی لە دژی ئێران دەس������ت پێ 
بكا. پێویستە ئەوەش زیاد بكرێ كە هاوپەیمانە 
ئورووپاییەكانی ئەمریكاش لە خۆئامادەكردن دا 
بۆ وڵامی نەرێنیی ئێ������ران دەیانهەوێ رەوتی 
راگواس������تنی بار بە ه������ۆی گەمی و فڕۆكە 
لە نێ������وان وڵاتانی یەكیەتی������ی ئورووپاو ئێران 
دا كۆنترۆل بكەن. ل������ەم بارەیەوە دیپلوماتێكی 
ئورووپایی بە هەواڵدەریی رۆیتێرزی گوتوە ئەو 
گەمارۆیانەی یەكیەتی������ی ئورووپا بەنیازێتی 
توندت������رن لەو گەمارۆیانەی ك������ە ئەنجومەنی 
تەناه������ی لە دوایی������ن بڕیارنامەی������دا لە دژی 
ئێران پەسندی كردوون. لە دوایین كاردانەوەش 
دا ئەمری������كا له به رانبه ر بێده نگی������ی تاران دا 
رایگەیان������د: » ئێرانیی������ەكان هیچ رێگایەكی 
دیكەی������ان بێجگە لە گەمارۆی زیاتر لە بەردەم 

ئەنجومەنی تەناهی دا نەهێشتۆتەوە.«
بەكورت������ی ئەوەی لەم نێ������وەدا بەدی دەكرێ 
ئەوەیە ئەمری������كا و هاوپەیمانە ئورووپاییەكانی 
لە دوایی������ن هەوڵی������ان دا س������ەرەڕای هەموو 
نەرمینواندنێك و دانی بەس������تەی پێش������نیاریی 
دووەم بە ئێران کە كۆمەڵێك سەرەیتی ئابووریی 
گرنگ������ی لەخۆگرتوە نەی������ان توانیوە رێبەرانی 
رێژیمی ئیس������لامی بێننە سەر ئەو بڕوایە مل 
بۆ داخوازییەكانیان راكێش������ێ. بۆیە چاوەڕوان 
دەك������رێ ئەمجارەی������ان لە رێگای گوش������ارو 
هەڕەش������ەی زیاترەوە رووبەڕووی كاربەدەستانی 
تاران ببنەوە. ئێس������تا تۆپەكە لە گۆڕەپانی  1 

+5 دایە. 

دوای ئەوەی رێكەوتی 11ی گەلاوێژ هونەرمەندی ناسراو سمایل سەردەشتی لە رووداوێكی 
ئۆتۆمبیل دا گیانی لەدەست دا، رێكەوتی 12ی گەلاوێژ لە رێورەسمێكی كەم وێنەدا لە 

گۆڕستانی شەهیدانی دێموكرات لە دەوروبەری كۆیە بەخاك سپێردرا. ل2 

لە  نێونەتەوەیی  لێبووردن������ی  رێكخ������راوەی 
نوێدا رایگەیان������د كە حكوومەتی  راپۆرتێكی 
ئێ������ران ئەركی خۆی لەم������ەڕ بەرگریكردن لە 
هەڵاواردن و دەستدرێژی كردنەسەر مافەكانی 
مرۆڤی هاووڵاتیانی ك������ورد بە تایبەت ژنان، 
بەجێ نەهێناوە. رێكخراوەكە هەروەها ترس������ی 
خۆی س������ەبارەت بە پەرەس������ەندنی سەركوتی 
كوردەكان لە ئێ������ران، بە تایبەت داكۆكیكارانی 

مافی مرۆڤ دەربڕی.
راپۆرتەكە دەس������ت نیشانی هێندێك نمونە لە 
هەڵاواردنی ئایینی و فەرهەنگیی كوردەكان لە 
ئێران دەكا، كە ژمارەیان بە گوێرەی خەمڵاندن 

12 میلیۆن كەس������ەو لە سەدا 15ی دانیشتوانی وڵاتەكە پێك 
دێنن. 

راپۆرتەكە تیش������ك دەخاتە س������ەر كاروب������اری پێوەندیدار بە 
كێشەی نیش������تەجێبوون، پەروەردە، كار و دامەزران و هەروەها 
دەڵ������ێ داكۆكیكەرانی مافەكانی مرۆڤ� و چالاكانی بەش������ی 
میدیا بە هۆی دەنگ بەرز كردنەیانەوە دەكەونە بەر پەلامار.

لێبووردن������ی نەتەوەیی هەروەها دەڵ������ێ: »حكوومەتی ئێران 
هەنگاوی پێویس������تی بۆ لە نێوبردنی هەڵاواردن، یان كۆتایی 
هێن������ان بە بازن������ەی توندوتیژیكردن دژ بە ژنان و س������زادانی 

هۆكارانی كارەكە، هەڵنەهێناوەتەوە.«
راپۆرتەكە دەڵێ ژنانی كورد لە پێناو سەلماندنی مافەكانی 
خۆیاندا رووبەڕووی دوو جار خەبات بوونەتەوە. وەك ئەندامانی 
كەمایەتییەكی قەومیی پەراوێزكراو، و وەك ژن لە كۆمەڵگایەك 

كە لە زۆرینەی خۆیدا باوك سالارانەیە.
لێبووردنی نێونەتەویی لە بەش������ێكی دیكەی راپۆرتەكەیدا 
دەڵ������ێ: »ژنانی كورد رۆژانە دەبن������ە قوربانیی زەبرو زەنگ، 
و لە لایەن كاربەدەس������تانی حكوومه ت������ی، تاقم و تاكەكەس و 
ئەندامانی بنەماڵەیانەوە رووبەرووی هەڵاواردن دەبنەوە. ئەركی 
سەر شانی دەس������ەڵاتدارەتیی ئێرانە بۆ نەهێشتنی توندوتیژی 
دژ بە ژنان، چ لە ماڵ و چ لە كۆمەڵگادا، هەموو هەوڵێكی 

پێویست تەرخان بكا، بەڵام ئەم كارە ناكەن.

ئێران: كۆتایی بە هەڵاواردنی كورد بێنێ

وەگەڕكەوتنەوەی  بڕیارنامەی 
پەروەن������دەی تی������رۆری دوكت������ور 
قاسملوو لە لایەن كاترین كامێرۆن 
بۆ  رێب������ەری  س������ەرۆكی  پۆرتر 
پەسند  ئەمریكاوە  مرۆڤی  مافی 
كرا. لەمبارەیەوە مەولوود س������وارە 
دیموكراتی  حیزب������ی  نوێن������ەری 
كوردس������تان ل������ە بریتانی������ا بە » 
كوردس������تان«ی راگەیاند كە ئەو 
بڕیارنامەی������ەی لە رۆژی 21ی 
ئ������ووت لە س������مینارێك لە ماڵی 
پێشنیاری  بە  بریتانیا  لۆردەكانی 
لۆرد ئیریك ئیفبری پەسند كراوه  
پاشان بۆ ش������وێنە پێوەندیدارەكان 
نێردرا، لە لایەن كاترین كامێرۆن 
پۆرت������ر س������ەرۆكی رێكخ������راوی 

رێبەری ب������ۆ مافی مرۆڤ������ی ئەمریكاوە 
پەسند كرا.

 ش������ایانی باس������ە بڕیارنامەكە داوا لە 
وڵاتانی یەكیەتیی ئورووپا دەكا كە بەڵگەو 
دۆكیۆمێنتەكان لە س������ەر تیرۆری دوكتور 
پەروەندەیە  ئ������ەو  كۆبكه ینەوەو  قاس������ملوو 
جارێكی دیكە بكەوێتەوە گەڕو بكوژانی 

قاسملووو هاوڕێیانی بدرێنە دەست یاسا.

رێكخراوی رێبەری بۆ مافی مرۆڤی 
ئەمریكا پەروەندەی تیرۆری دوكتور 

قاسملوو تاوتوێ دەكا 

بڕیاری ئه م 
دواییانه ی 

پارلمانی عێراق...

هه موو رێگاکان 
ده چنه وه  
که رکووک 

سیاسی

کورد بوون و 
کوردانه  ژیان

حیجابی زۆره ملی 
سته مێکی تاقه ت 

پڕوکێن

ته رمی هونه رمه ند سمایل سه رده شتی له  گۆڕستانی 
شه هیدانی دێموکرات دا به خاکسپێردرا

کۆمه ڵایه تیئازادکوردستانی

  عەبدوڵڵا حەسەن زادە:

 »سمایل كوڕی
 هەموو میللەتی كورد بوو«

)دەقی وتەكانی مامۆستا عەبدوڵڵا حەسەن زادە لە 
رێوڕەسمی بە خاكسپاردنی هونەرمەند

سمایل سەردەشتی دا(
دۆس������تانی خۆشەویس������ت، نوێنەرانی ئیدارەكان������ی حكوومەتی هەرێمی 
كوردستان، نوێنەرانی حیزبە سیاس������ییەكانی باشووری كوردستان، نوێنەرانی 
دەزگاكان������ی راگەیاندن لە هەرێمی كوردس������تان، نوێنەرانی مامۆس������تایانی 
ئایینی، شەخسیەتە سیاسی و نیشتمانی و عیلمی و كۆمەڵایەتییەكان، لاوان 

و كیژانی دڵ پڕ لە هەستی نیشتمانپەروەری! 
لێرە كۆبووینەوە بۆ ئەوەی هونەرمەندێكی رەسەنی كوردی، هونەرمەندێكی 
خۆشەویس������تی كورد، هونەرمەندێكی عاشقی گەل و نیشتمان لە نێو خۆمان 
بەڕی بكەین كە بە داخەوە دوێنێ ئێوارێ لە رووداوێكی دڵتەزێنی ئوتوموبیل 
دا گیانی لە دەس������ت دا. لە لایەن حیزبی دیمۆكراتی كردس������تانەوە پڕ بە دڵ 
سوپاس������ی هەموو لایەكتان دەكەین، كە زەحمەت و كێش������اوەو بۆ رێزگرتن لە 
هونەرو هونەرمەندان و لەوانەی كە خزمەت بە گەل و نیشتمان دەكەن، هاتوون 
لێرە بە یەك گەیشتوون. سوپاسێكی تایبەتم بۆ دەزگاكانی ئاسایش و پۆلیسی 
هەرێمی كوردستان كە پاراستنی ئەو رێوڕەسمەیان بەعۆدە گرتووەو لە راستیدا 
لە دوێنێوە تا ئێس������تا زۆر لە كارەكانیان وەلا ناوە بۆ ئەوەی لە دەوروبەری ئەو 
مەراس������یمە بن و نەهێڵن پش������ت بە خودا هیچ رووداوێكی دڵتەزێن روو بدا. 
رەنگبێ ش������تێكی تەبیعی بێ كە بۆ لەدەستدانی هونەرمەندێكی وەك سمایل 
سەردەشتی، گەورە پیاوانی كورد، نیش������تمانپەروەران، نوێنەرانی حكوومەتی 
هەرێ������م، نوێنەرانی حیزبە سیاس������ییەكان، ل������ە دەوری گڵكۆكەی كۆببنەوە. 
چونكی ئەو بە سروودە نیش������تمانییەكانی، بە شێعرە پڕسۆزەكانی، بە دەنگە 
زوڵاڵەكەی زۆر كۆڕو ئاهەنگی نیش������تمانی و نەتەوەیی هەر لەو باش������ووری 
كوردس������تانەدا گەرم دا هێناوە. دیسان سروش������تییە لە دەورەی یەك كۆببنەوە، 
چونكی ئاهەنگی بەیەكگەیش������تنی زۆر كیژو كوڕو زەماوەندی زۆر بووك و 

زاوای گەرم و گەرمتر راگرت. 
ئیجازەم بدەن لە لایەن حیزبی دیمۆكراتی كوردس������تانەوە سەرەخۆش������یەكی 
گەرم لە بنەماڵەو دایك و باب و وخوشك و براو كەس و كارەكەی بەڵام پاشان 
بە هەموو خەڵكی كوردس������تان رابگەیەنم. سمایل زۆر لە حیزبی دیمۆكراتی 
كوردس������تان نزیك بوو زۆری بۆ حیزبی دیمۆكراتی كوردس������تان كرد، لە سەر 
حیزبی دیمۆكراتی كوردس������تان گیرا، زیندانی كرا، لە سەر حیزبی دیمۆكرات 
دەربەدەر بوو. بەڵام س������مایل چووك ناكەمەوە بڵێم كوڕی حیزبی دیمۆكراتی 
كوردستان بوو، كوڕی هەموو میللەتی كورد بوو، چونكی شانازیی كوڕەكان 
و كچەكانی حیزبی دیمۆكراتی كوردس������تانیش هەر ئەوەیە كە ڕۆڵەی هەموو 
میللەتی كوردن. بەستەگانی سمایلی جوانەمەرگ پێیان خۆش بوو كوڕەكەیان 
بەرنەوە لە تەنیش������تی خۆیان بە خاكی كوردستانی بسپێرن، بەڵام دوژمنانی 
ئازادی، دوژمنانی بیری س������مایلی سەردەشتی، دوژمنانی بیری ئازادی و 
بەختەوەریی نەتەوەی كورد هەر وەك لە هونەری س������مایل دەترسان، هەر وەك 
لە فیكری س������مایلی دەترسان تەنانەت لە جەنازەی سمایلیش ترسان، رێگەیان 
نەدا. بەڵام شتێك هەیە دەڵێ: »عدو شود سبب خیر اگر خدا خواهد«. بەڵێ 
ش������انازی بۆ سمایلی كە گەورەترین كۆبوونەوەی جەماوەریی بۆ بەڕێ كردن 
و بە خاك س������پاردنی لێرە ساز بووە، ش������انازی بۆ سمایلی كە بە ئاڵای سێ 
رەنگی كوردس������تان داپۆش������را، ئەو ئاڵایەی كە دوژمنانی ئازادی هەموویان 
چاویان بە تیش������كی خۆرەكەی كوێر بووە، شانازی بۆ سمایلی كە لە باوەشی 
ش������ەهیدانی حیزبی دیموكراتی كوردستان دا بە خاك دەسپێرێ. سمایل تەنیا 
هونەرمەندێك نەبوو بۆ گەرم كردنی كۆڕی بەزم و ش������ادی، تێكۆش������ەرێكی 

رێگەی ئازادی بوو.
رەنگە بۆ كەم كەس رێككەوتب������ێ لە تەمەنێكی ئاوا كەم دا، ئاوا بووبێتە 
خۆشەویس������تی كوردو كوردس������تان، ئاوا لە هەموو بەش������ەكانی كوردستان دا 

بناسرێ.
مەرگ تاڵە، لە دەست دانی عەزیزان بەبێ شك تاڵە، بەتایبەتی لەدەستدانی 
عەزیزێكی وەك سمایل، هونەمەندێكی بەهێزو توانا، یەقینەن بۆ بەستەگانی 
زۆر تاڵە، بەڵام ئەوانیش دەبێ سەربەرز بن كە كوڕەكەیان ئاوا لە نێو میللەتی 
كورددا رێ������زی لێدەگیرێ. من دەڵێم پیرۆز بێ لە س������مایلی ئەو بەڕێكردنە 
بەشكۆیە، پیرۆز بێ لە بنەماڵەی سمایلی ئەو رێزگرتنە كە ئێستا هەموومان 
بە چاوی خۆمان دەیبینین و بنەماڵەكەشی بە چاوی خۆیان دەیبینن و پیرۆز 
بی لە میللەتی كورد ئەو وەفادارییە، ئەو هەموو رێزە كە بۆ خزمەتگوزارانی 
خۆی دایدەنێ. هیوادارم رێگەی س������مایلی، رێگەی تێكۆش������ان بۆ ئازادیی 
نەتەوەكەی بەدەوام بێ، ئەوە ئەرك������ی هەموومانە، بە ژن، پیاوو پیرو لاوەوە، 
بەڵام هیوادارم رێگەی هونەرەكەش������ی بەردەوام بێ. كیژان، لاوانی بە زەوق و 
هونەر، نەیەڵن جێگەی س������مایل، جێگەی هونەری سمایل لە نێو ئێمە لە نێو 

كۆڕی هونەرمەندان دا بەتاڵ بێ.
یادی سمایلی بە خێر بێ، روحی شاد بێ، سەبووری بۆ دڵی  كەسوكاری، 
سوپاس������ی دووبارەم بۆ ئێوە كە لێرە لەو مەڕاس������یمەدا بەشدار بوون، ئیشاڵڵا 

رۆژی ناخۆش نەبیننەوە. 

ئه نجومه نی كو لتووری و ئه ده بیی بێسارانی 
شارۆچكه ی سه وڵاوای سه ر به  پارێزگای سنه  
به  هاوكاریی ئیداره ی ئیرش������ادی ئه و شاره ، به  
بڵاوکردنه وه ی بانگه وازێک داوای له  سه رجه م 
نووس������ه ران و شاعیران و رووناكبیرانی كورد له  
رۆژهه ڵاتی كوردستان و ش������وێنه كانیتر كردوه  
به  ناردنی بابه ت له باره ی ژیان و به س������ه رهاتی 
س������ه یدی هه ورامی له  فیس������تیڤاڵی سه یدی 

هه ورامی به شداری بكه ن.
ل������ه   فیس������تیڤاڵه   ئ������ه و  به رێوه به ران������ی 
بانگه ش������ه كه یاندا داوایان له هه موو رووناكبیر و 
شاعیرو نوسه رێكی كورد كردوه ، به  دوو زمانی 

فستیڤاڵی سه یدی هه ورامی به رێوه ده چێ

براوەی  ئەلكس������اندر سۆلژینیتس������ینێ رۆمانن������ووس و 
خەڵات������ی نۆبێل كە لە بەر كتێبە رەخنەگرانەكانی لە بارەی 

سۆلژینیتسینێ لە تەمەنی 89 ساڵیدا كۆچی دوایی كرد

ل������ه  16 ی مانگ������ی داهاتوو له  س������ویس 
فیلمی كوردیی وڵاتی ئه فسوناو به شداریی له  

فیستیڤاڵی نێوده وڵه تیی لۆكارنۆدا ده كا.
ره حیم زه بیحی ده رهێن������ه ری فیلمی وڵاتی 
ئه فسوناو، كه  كوردێكی رۆژهه ڵاتی كوردستانه ، 
بۆ سایتی ئیلاف ئاشكرایكرد: داوه تننامه یه كی 
ره سمیی له لایه ن به شی پێشبڕكێی خولی 61ی 
پێگه یشتووه   لۆكارنۆ  نێوده وڵه تیی  فیستیڤاڵی 
بۆ به شداریكردنی فیلمه كه ی كه  ماوه كه ی 75 

ده قیقه ی������ه  له گه ڵ فیلمه  بیانییه كانی دیكه  بۆ 
به ده ستهێنانی خه ڵاتی پڵنگی زێڕین. وتیشی: 
فیلمه كه  باس ل������ه  خێزانێكی كورد ده كا كه  له  
ژن و پیاو و منداڵێك پێكهاتوون و هه وڵده ده ن له  
رۆژهه ڵاتی كوردستانه وه  سنووره كان ببڕن به ره و 
باشووری كوردستان بۆ ئه وه ی بگه نه  به غدا تا 
له  كاتی دادگایی كردنه كه ی سه دام حسێن دا 

سكاڵایه ك له  دژی سه دام تۆمار بكه ن.    

وڵاتی ئه فسوناو به شداری له فێستیڤاڵی لۆكارنۆی نێوده وڵه تیدا ده كا

ك������وردی و فارس������ی به رهه مه كانیان بنێ������رن و ته وه ره كانی 
فیس������تیڤاڵه كه ش بریتین  له : ژیان و بۆچوونه كانی سه یدی 
هه ورامی ، بارودۆخی س������ه رده می س������ه یدی هه ورامی و 
كاردانه وه ی له  شێعره كانی سه یدی هه ورامیدا، جیهانبینیی 

سه یدی هه ورامی، عیرفانی سه یدی هه رامی 
و كاریگه ریی شێعری سه یدی هه ورامی له سه ر 
ئه ده بی ك������وردی و لێكدانه وه ی ش������ێعره كانی 

سه یدی هه ورامی.
هه موو نووسه ران و شاعیرانی كورد ده توانن 
به رهه مه كانی������ان ب������ه م ناوونیش������انه ی خواره وه  
ره وانه ی ئه و فیستیڤاڵه  بكه ن: )استان كردستان 
-سرواباد- خیابان معلم – اداره فرهنگ و ارشاد 
اسلامی( شایانی باس������ه  فیستیڤاڵی سه یدی 
هه ورام������ی مانگی داهاتوو له  ش������ارۆچكه ی 

KTV : سه وڵاوا به رێوه  ده چێ.     سه رچاوه

دەوڵەتی یەكیەتیی س������ۆڤییەتی پێشوو، 
لە  بب������وو، دوێنێ  پەڕیوەی هەن������دەران 
تەمەنی 89 ساڵیدا كۆچی دوایی كرد. 
سۆلژینیتس������ینێ لە دایك بووی 1918، 
بیركاری لە زانكۆی مس������كۆ خوێندوە، 
س������اڵی 1945 بە 8 س������اڵ كار كردن لە 
ئوردوگا زۆرەملیی������ەكان مەحكووم كرا. 
لە سەردەمی خرۆشچۆڤدا رۆمانی »لە 
ژیانی ئەیوان دنیسۆڤیج«ی نووسی كە 
ب������اس لە ژیان و ئەزموونەكانی ئوردوگا 

زۆرەملییەكان دەكا.

س������اڵی 1970 خەڵاتی نوبێل������ی پێدراوو 
كرێملین مافی هاووڵاتی بوونی لێ ستاندەوە. 
ساڵی 1972 كتێبی »كۆمەڵە دووڕگەكانی 
گولاگ«ی لە رۆژئاوا بڵاو كردەوە كە بوو 
بە ه������ۆی دوورخرانەوەی. سۆلژینیتس������ینێ 
هێمای خەباتی دژی سانس������ۆرو س������ەركوت 
لە یەكیەتیی سۆڤییەت دا بوو. ناوبراو پاش 
نزیك بە 30 س������اڵ دوورە وڵاتی چەند ساڵ 
دوای رووخانی یەكیەتی سۆڤییەت گەڕایەوە 

رووسیا.

